РАБОТА СО КОМПЈУТЕР И ОСНОВИ НА ПРОГРАМИРАЊЕ
Содржина - Безбедноснот на Интернет 
ЦЕЛ: да ги осознае последиците од споделување на приватни информации на интернет.

„ИНТЕРНЕТОТ  Е  УЛИЦА  ВО  ДЕТСКАТА  СОБА“  
Одговори како ја разбираш реченицата?

--------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------

„Вистинска приказна“

Осумгодишниот Петар плачејќи се вратил дома од тренинг со фудбалскиот клуб во кој игра. Неговите родители се загрижиле па затоа Петар им раскажал што му се случило..

Откако му завршил тренингот, седел на автобуската станица да го почека автобусот. Оддеднаш му пришол возрасен маж и почнал да му прави муабет.

Човекот го прашал дали се вика Петар и тој потврдил. На Петар не му било јасно од каде знаел тој како се вика, па го запрашал: „Од каде ми го знаете името?“. Човекот одговорил: „Зарем ти не си Петар од фудбалскиот тим кој ќе оди во камп за фудбал за две недели од сега?“. На Петар му паднало чудно, но продолжил да разговара со човекот за фудбал..

По извесно време човекот почнал да се однесува необично блиско со Петар, го повикал заедно да се прошетаат. Петар бил преплашен, го одбил и се оддалечил. Но човекот повторно му се доближил. За среќа, тогаш пристигнал автобусот и човекот побегнал. 

Додека им кажувал на своите родители, Петар се сетил дека неколку дена претходно бил во chat room (онлајн „соба“ за разговори) на интернет каде што долго време разговарал со едно дете кое исто така се интересирало за спорт. Тие разговарале за фудбал и си кажале за кои клубови играат и како изгледаат.

Причината поради која си опишале како изгледаат била таа што сфатиле дека и двајцата ќе одат во истиот камп за фудбал за две недели од тогаш, па сакале да можат да се препознаат. 

Разговарајќи за сето ова Петар заедно со своите родители сфатил дека токму овој муабет на chat е причината поради која човекот на автобуската станица ги знаел сите тие работи. „Детето“ на chat лажело – тоа не било дете туку возрасен маж. Родителите на Петар го пријавиле овој напад врз нивниот син на полицијата која успеала да го најде човекот со помош на chat (или „интернет“)- провајдерот. Човекот бил уапсен и казнет.

Што  погрешил  Петар?
Како треба да се однесуваме при комуникација на интернет?
Издвој ги основните правила за безбедно однесување на интернет и запиши ги  во  тетратка или на лист.

КАКО БЕЗБЕДНО ДА КОРИСТИШ ИНТЕРНЕТ

НИКОГАШ не ги давај своите лични податоци на интернет

НИКОГАШ и никому не ги кажувај лозинките што ги користиш на интернет, дури ни на своите пријатели.

НИКОГАШ не оди да се запознаваш во живо со некој твој онлајн пријател кој го познаваш само преку интернет

НИКОГАШ не одговарај на пораки кои прават да се чувствуваш непријатно

ДОБРО ОДНЕСУВАЊЕ НА ИНТЕРНЕТ

НИКОГАШ немој да правиш плагијати.

НИКОГАШ не праќај злобни пораки преку интернет!

НИКОГАШ не го користи интернетот за да наштетиш некому! 

НИКОГАШ не кажувај нешто преку интернет, што не би го кажал некому во лице!

Корисни информации за безбедно користење на интернетот
	Правило 1 

НИКОГАШ не ги давај своите лични податоци на интернет, освен ако некој од твоите родители не ти каже дека е во ред да ги дадеш. Лични податоци се твоето име, адресата, телефонскиот број, возраста, расата, името на училиштето или локацијата на училиштето, омиленото место за играње и собирање со пријателите, имињата на пријателите и сл. 
Сите овие се лични информации и треба да се чуваат како приватни, т.е. да не се делат со кого било, а особено не со луѓе кои ги познаваш само преку интернет. 

НИКОГАШ и никому не ги кажувај лозинките (анг. password) што ги користиш на интернет, дури ни на своите пријатели. 

  

	Правило 3 

НИКОГАШ не оди да се запознаваш во живо со некој твој онлајн пријател кој го познаваш само преку интернет, освен ако не се согласат твоите родители дека е во ред да одиш. Дури и тогаш – оди со некој од твоите родители или пак со некој друг возрасен во кој имаш доверба и сретнете се на јавно место.
 

	Правило 4 

НИКОГАШ не одговарај на пораки кои прават да се чувствуваш непријатно (те засрамуваат, заплашуваат или на било кој начин прават да се чувствуваш лошо).
 Игнорирај ги овие пораки и прекини ја комуникацијата со тој што ти ги испраќа, веднаш  кажи на некој од родителите или на друг возрасен во кој имаш доверба.

	Добро однесување на интернет 

1. НИКОГАШ не праќај злобни пораки преку интернет, без оглед дали станува збор за имејл или за чет (mIRC) или некоја програма за инстант пораки (Skype, MSN Messanger, Yahoo! Messanger..)!
2. НИКОГАШ не кажувај нешто преку интернет, што не би го кажал некому во лице! Заплашувањето е лошо без разлика дали се прави преку интернет или во живо.

3. НИКОГАШ не го користи интернетот за да наштетиш некому! На пример – никогаш немој да праќаш пораки од нечија туѓа имејл адреса ако тие пораки може да му создадат проблеми на сопственикот на адресата.

4. НИКОГАШ немој да правиш плагијати. Против законски е да се копираат онлајн информации и да се претставуваат како сам да си ги напишал. 

Домашна работа: напиши стихотворба за безбедно користенье на интернет.
